
Prishtinë, 04 janar 2012
Për: Drejtoritë Komunale të Arsimit 

Nga: Dr. Qëndrim R. Gashi
Kryetar i Shoqatës së Matematikanëve të Kosovës
dhe Kryekoordinator i Olimpiadës Matematike të Kosovës 

LËNDA: OLIMPIADA MATEMATIKE E KOSOVËS (OMK) 2012

Më 4 mars 2012, e diel, në orën 10:00, mbahet Olimpiada Matematike e Kosovës (OMK). Nga kjo garë do të caktohen përfaqësuesit e Kosovës në Olimpiadën Matematike Ndërkombëtare (IMO), e cila mbahet në Mar del Plata, Argjentinë, në korrik 2012 dhe ku Kosova merr pjesë për herë të dytë në cilësinë e anëtarit të plotë. 

Olimpiada në Kosovë mbahet për nxënësit e  klasave të 9-ta, 10-ta, 11-ta, dhe të 12-ta. Në Olimpiadën Matematike të Kosovës marrin pjesë të gjitha vendet e para dhe të dyta të klasave të 9-ta, 10-ta, 11-ta, dhe të 12-ta, të të gjitha komunave të vogla. Nga qendrat rajonale (Prizren, Gjakovë, Pejë, Mitrovicë, Gjilan dhe Ferizaj) marrin pjesë të gjitha vendet e para, të dyta dhe të treta (d.m.th. nga tre nxënës nga secila klasë). Nga Prishtina marrin pjesë vendet e para, të dyta, të treta dhe të katërta. 

Përfaqësuesit (garuesit) e secilës komunë përzgjedhen në Olimpiadat Matematike Komunale që mbahen në tërë Kosovën, jo më vonë se më 24 shkurt 2012. Përfaqësuesit (garuesit) e secilës shkollë  përzgjedhen në Olimpiadat Matematike Shkollore të cilat mbahen jo më vonë se më 17 shkurt 2012.

Përgjegjës për planifikimin, organizimin, mbështetjen financiare dhe menaxhimin e olimpiadave matematike komunale do të jenë Drejtoritë Komunale të Arsimit, të cilat luten që listën e nxënësëve të përzgjedhur për Olimpiadën Matematike të Kosovës ta dërgojnë, përmes adresës elektronike, tek personi kontaktues Ramadan Limani (r_limani@yahoo.com, 044 821 959), jo më vonë se më 27 shkurt 2011.  Testet e OMK-së do të bazohen në standardin e arritshmërisë së gjimnazit, drejtimi matematikë-informatikë, të klasës përkatëse, programit përkatës të klasës se nëntë, si dhe në testet e ngjashme të Olimpiadës Ndërkombëtare të Matematikës. 

Në Olimpiadën Matematike të Kosovës do të shpërblehen tri vendet e para (për secilën klasë) përkatësisht me nga 200, 150 dhe 100 EUR. Edhe arsimtarët, nxënësit e të cilëve zënë vendet e para, do të stimulohen përkatësisht më 200, 150 dhe 100 EUR. Pas përzgjedhjes së gjashtë anëtarëve të ekipit të Kosovës për Olimpiadën Ndërkombëtare në Argjentinë, edhe shkollat e tyre do të shpërblehen me nga 1000 EUR.
Drejtoria Komunale e Arsimit lutet të caktojnë personin që bën organizimin e Olimpiadës Matematike për komunë dhe t’ia dërgojë emrin, mbiemrin, numrin e telefonit celular (ose fiks) dhe emailin personit kontaktues në OMK, Ramadan Limani.

Më poshtë është orari i datave të rëndësishme, për ndihmën tuaj.

Ju falenderojmë paraprakisht për bashkëpunim.

Me nderime,

Dr. Qëndrim R. Gashi

Datat e rëndësishme:
17 shkurt 2011 - data e fundit për t’i organizuar garat në shkolla

27 shkurt 2011 - data e fundit për t’i organizuar garat në komuna

27 shkurt 2011 - data e fundit për t’i dërguar emrat e garuesëve nga komunat (kontakti: R. Limani) 

4 mars 2011 - OMK në Prishtinë (Vendi dhe koha e saktë ende e papërcaktuar)
Shënim: Ju lutem vini re se kësaj radhe shpërblimet përfshijnë 1000 EUR për gjashtë shkollat e garuesve fitues të cilët do të marrin pjesë në Olimpiadë Ndërkombëtare në Argjentinë.
